
	క.	
అంటినమాత్రన హరిచే

ఘంటాకర్ణుండు మెఱసె గంధర్వపదం

బంటినగతి సిద్ధపదం

బంటినగతి దివ్యతేజ మంటిన కతనన్.

శ్రీకృష్ణుఁడు ఘంటాకర్ణున కింద్రపద మిచ్చుట

	చ.	
అతనికిఁ బ్రీతి నిట్లను మురారి బలారిపదంబు నీకు ని

చ్చితి నతనిం దొలంగ విధి చేసిన వాఁ డమరావతీపురీ

పతి వని నేఁడ నీ నుదుటఁ బట్టము గట్టితిఁ గొంతగాల మి

ట్లతిశయభోగ మొంది పరమాత్మునిఁ గూడఁగ రమ్ము పిమ్మటన్.

	క.	
నీతమ్ముఁడు నీరూపున

నీతోడన కూడ వచ్చి నిర్జరరాజ్య

స్వాతంత్ర్యముఁ గని పిమ్మట

నాతత్త్వముఁ గూడ వచ్చు నాకాధిపతీ!

	చ.	
అని వర మిచ్చి వానివినయంబునకు న్మదిమెచ్చి వెండియుం

గొనుము వరంబు నీ వనినఁ గోరె భవచ్చరణారవిందభా

వనకు మదాత్మ యింత గడవ న్మురభంజన వేయు నేల యే

జననమునందు నిట్ల నిను సంస్తుతి సేయఁగ నిమ్ము నావుడున్.

	శా.	
సంతోషించె మురారి యంతట భవిష్యన్నాకలోకాధిరా

ట్కాంతున్ శక్రుఁడు దోడికొంచుఁ జన ఘంటాకర్ణుఁ డట్లేగు వృ

త్తాంతం బంతయుఁ గృష్ణుచేత విని సాంద్రానందపూరావృత

స్వాంతం బయ్యె మునీంద్రలోకము పునస్సందర్శనాహ్లాదియై.

	వ.	
ఇవ్విధంబున నారాత్రి సంయమీశ్వరులకుం గన్నులపండువునకుం

దోడు సెవులపండువును జేసి మధుసూదనుండు మరునాడు మహా

మునుల వీడ్కొని వచ్చి వచ్చి.

	ఉ.	
వాసుకిహారసంతతనివాసము వాసరవల్లభప్రభా

న్యాసము నాసముద్రరశనక్షితిహాసము నాత్మకీర్త్యను

		 ఈ పేజీలో చివరి మార్పు 25 జనవరి 2022న 22:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

